
—— GIZARTEA

Azken hamar urteotan boluntario aritu direnetako batzuk igo ziren oholtzara, pregoia irakurri eta txupinazoa jaurtitzera.

Txupinazotik amaierako
trakara, giro ederrean
ospatu dituzte auzoko jaiak

Azken hamar urteetan Sasoeta biziberritzeko lan egin duten boluntarioek
merezitako aitortza jaso dute oholtza gainean, txupinazoa jaurtitzerako garaian.
Pil-pil erara egindako bakailao txapelketa Saustatxo elkartekoek irabazi dute

Lierni Apaolaza Urdanpileta
Giro ederreko jaiak izan dira
Sasoetakoak aurten ere. Musikak,
janariak, dantzak eta algarak
abagunea izan zuten hamarga-
rren urteurreneko ospakizunak
ontzeko hilaren 2tik 4ra.
Aurreko urteetako egitarautik
eta berrikuntzatik izan dute
festek. Ohi bezala, gurasoen eta
seme-alaben arteko futbolin txa-
pelketarekin hasi zuten larunbat
goiza. Aldi berean, sukalde erral-
doia izan zen Andatza plaza.
Izan ere, orain arte ez bezala,
zuzenean egin zuten patata tor-

tilla txapelketa. Hamar pertsona
aurkeztu ziren eta oroigarria
eraman zuten etxera lehenengo
hiru sailkatuek.

Pil-pil erara prestatutako ba-
kailao txapelketa ez zen izan
ekimen berria, baina irabazi zuen
elkartea bai: Saustatxo, auzokoa
bertakoa. Epaimahaikideen ustez
eurena izan zen onena eta Palomo
Linaresen lekukoa hartu dute
garaileen zerrendan.

Antolatzaileen beste apustue-
tako bat eszenatokia herriko
zenbait DJ eta talderi ematea izan
zen. Hori horrela, ostiral gauean

Treverb Reggae talde lasarteoriatarrak aurrenekoz jo zuen udalerrian.

Andatza plazara bertaratu zirenek
ikusi zituzten Stereorock, Treverb
Reggae eta Ertz; hurrengo egunean,
berriz, Elektro Jaia egin zuten
David BFL, Ina, M Katxorro eta
Xabi Pitching-ek.

Helduek nahiz haurrek dan-
borradak jo zituzten. Duela ha-
mar urte jaiak berreskuratu eta
Sasoeta Sasoian eragilea sortu
zutenean berriz ere antolatzen
hasi ziren ekimen hori. Denbo-
ra horretan guztian auzoaren
alde lan egindako boluntarioek
merezitako aitortza jaso zuten
txupinazoa jaurti aurretik.

Saustatxo elkartekoek irabazi dute
aurtengo bakailao txapelketa.

[ —————
Lehiaketarako patata tortillak bertatik bertara kozinatu zituzten.

—— GIZARTEA

Bizitzaz gozatu

bitartean
primeran

pasatzeko ez dago
adin mugarik

Elkartzeko, dantzatzeko eta gozatzeko egunak

izan dira Adinekoen Omenaldi Astekoak. Ezkondu
zirenetik 50 urte bete dituztenek aitortza goxoa jaso
dute Biyak Bat egoitzakoen eta udalaren partetik

Lierni A. Urdanpileta-liiigo G. Sarobe

Amaieratik ekingo diogu kro-
nika honi merezi duelako na-
barmentzea Adinekoen Omenal-
di Asteko azken egunean (atzo,
hilak 8) urrezko ezteiak aurten
bete dituzten bikoteek jasotako
omenaldia: Eliseo Roscales eta
Angela Aranda; Jose Melchor
Valderrabano eta Mari Carmen
Barallobre; Jose Luis Martinez
eta Maria Inmaculada Merchan;
Candido Serrano eta Rosa Ramos;
Manuel Avila eta Consuelo Ruiz;
Jesus Mari Alcain eta Mari Car-
men Beldarrain; Felipe Sanchez
eta Conchi Pesado; eta Felix
Jose Martin eta Purificacion
Prieto. Azken bikote horrek ezin
izan zuen joan kontu pertsona-
lak tarteko.

Kale Nagusiko egoitzatik Ama
Brigitarren komentura kalejiran
joan eta meza entzun zuten.
Amaitzean, alderantzizko bidea
egin eta hitz goxoak zein opariak
jaso zituzten zuzendaritza ba-
tzordearen eta udal ordezkarien
eskutik. Bitartean, abesti ederrak
interpretatu zituzten Biyak Bat
koruko kideek, hilaren 2ko aran-
tzatxoa ederki aterata; bertan
behera utzi behar izan zuten
egun horretako kontzertua.

Arantzazuko Ama parrokiako
eskaileretan talde argazkia ate-
ra ondoren, bapo bazkaldu zuten
Herriko Etxea jatetxean.

Bazkaria eta opariak

Urtero-urtero, ehunka pertsona
Michelin kirol gunean bazkal-
tzeko elkartzen direnekoa izan

ohi da egun berezienetako bat.
Hilaren 4a ez zen salbuespena
izan eta otordura bertaratu zi-
renek primeran pasa zuten,
bapo bazkaltzearekin batera.
Biyak Bat egoitzako zuzenda-
ritzako batzordeko kideak eta
udal ordezkariak elkarren on-
doan eseri ziren, urte gehien
dituzten emakumearen eta gi-
zonaren alboan. Menua ez zi-
tzaien pisutsua egin eta bazka-
lostean gustura dantzatu zuten
Trio Galea taldearen musika
jarraituta.

Aurreko egunean ere dantza-
rako tartea izan zuten Oriarte
Landaberri institutuko patiora
joan zirenek, izan ere, Epsilon
taldeak kontzertua eman zuen
bertan. Musikariak jotzen hasi
eta gutxira animatu ziren doze-
naka pertsona gorputzak mugi-
tzera, bai bakarka bai bikoteka.
Bestalde, goizean goiz beste
nagusi ugarik parte hartu zuten
Ibilaldi Neurtua ekimenean.
Kamiseta gorriak eta dortsalak
soinean, kilometro batzuetako
ibilbidea burutu zuten udalerrian
barrena, alai eta pozik. Amaie-
ran, oroigarriak jaso eta talde
argazkia atera zuten udal ordez-
kariekin batera.

Michelin kirol
guneko bazkaria
izan da ospakizun
asteko ekitaldi
jendetsuena

Epsilon taldearen doinuak jarraitu zituzten, bakarka zein bikoteka. TxINTXARRI

Bazkaria ez zitzaien pisutsua egin eta erritmo bizian dantzatu zuten Michelin kirol gunean. TXINTXARRI

Omendutako bikoteen eta Biyak Bateko nahiz udaleko ordezkarien argazkia. TxNTXARRI

Korukoek dena eman zuten. TXINTXARRI

—— KULTURA

Elkartearen egoitzan abiatu zuten Aste Kulturala, ohorezko ardoarekin. TxINTXARRI

Andaluziako kulturaren altxorrak erakutsi
dituzte Antonio Mercero plazako gunean
Flamenko emanaldiek eta dantzaldiek erakarri dute jende gehien karpara

Lierni A. Urdanpileta-liiigo G. Sarobe
Festa bizian igaro zuten Sem-
blante Andaluz elkarteko lagu-
nek hilaren 2tik 4ra arteko as-
teburua. Antonio Mercero plazan
ipinitako karpa Andaluziaren
lurralde bihurtuta, Aste Kultu-
ral ia osoa bertan aurrera eraman
zuten, nahiz eta ospakizunei
eragilearen egoitzan ekin, Atso-
bakarren: Ivan Sasselli bazkideak
migrazioari buruz hitz egin zuen
ikuspegi zientifikotik eta, ondo-
ren, ohorezko ardoarekin topa
egin zuten, mokadu goxoak jan
bitartean.

—— EKONOMIA

Hilaren 2an jaitsi ziren erdi-
gunera. Bilbotik etorritako Son
de la Fragua laukoteak eman-
dako flamenko ikuskizuna izan
zen ekimen nabarmenena. Bi-
zilagunak ez ezik, FARAE Eus-
kadiko Andaluziar Etxeen Fe-
derazioko kide ugari etorri ziren;
kontzertu hori lankidetzan an-
tolatu zuten Semblante Andalu-
zekoekin.

Hurrengo bi egunak antzera
igaro zituzten, gustura eta os-
pakizun giroan, haurrentzako
zein helduentzako jarduera uga-
ri aurrera eramanda. Amaia

Urtaroari ongietorria emateko
jarduerak iragarri dituzte

Udazkeneko Festa aurrera eramango dute Aterpea
merkatarien elkarteko kideek hilaren 13tik 26ra

Txintxarri

Aterpea merkatarien eta ostala-
rien elkarteak 2026ko Udazkene-
ko Festa aurkeztu du berriki;
Lilura liburu dendan egin du
agerraldia. Ekimen horren bi-
tartez, udazkenari ongietorria
ematearekin batera, herriko
establezimenduak lasarteoriata-
rrengana hurbildu nahi ditu,
"kaleetan giroa sortuz" eta "to-
kiko merkataritzaren, aisialdia-
ren eta komunitate bizitzaren
arteko lotura indartuz". Hala
azaldu du aipatu eragileko lehen-
dakari Mabel Pedreirak, eta

Udalari eta Eusko Jaurlaritzari-
ko Merkataritza eta Turismo
sailari eskerrak ematearekin
batera, ekimenaren gaineko xehe-
tasunak ere eman ditu. Alaber
esan du kanpaina hilaren 13tik
25era aurrera eramango dutela
eta denbora horretan ekimen
horrekin bat egin duten estable-
zimenduetan kontsumitzen duten
bezeroek 1.250 euroko erosketa
txartelen zozketan parte hartu
ahal izango dutela. 500 euroko
txartel bat eta 250 euroko hiru
zozkatuko dituztela ere argitu
du, eta ohartarazi, horiek ira-

Gonzalez Caballero dantzari
lasarteoriatarrak dantza saioa
gidatu zuen, esate baterako.
Bertan ikasitakoa praktikan
jarri zuten gero.

Semblante Andaluzen barruko
dantza taldeen txanda izan zen
igande arratsaldean: Akelarre
Flamenco, Al Alba, Azabache,
Duende eta Zambra. Ederki jardun
ziren denak eta baita horien ostean
oholtzara igo ziren Semblante
Rociero koruko kideak ere. Ikus-
kizun horien guztien artean, ba-
rran jatekoa eta edatekoa hartu
zuten askok.

bazten dituztenek, establezimen-
du parte hartzaileetan kontsu-
mitu beharko dituzte.

Hilaren 24a, larunbata
Ekimenaren egun seinalatuetako
bat izango da hilaren 24a. Egun

Lilura liburudendan egin dute aurkezpen agerraldia. TXINTXARRI

horretan herriko zenbait esta-
blezimenduk programazio bere-
zia aurrera eramango dute. Egu-
nean zehar, txikienek jolasean
aritzeko aukera izango dute
Amali Jolas dendan, eta Arkupe
Taberna eta Andatza Tabernek

dantza, zunba, musika akustikoa,
kontzertuak eta DJ saioak es-
kainiko dituzte. Gastronomia
hitzorduak ere izango dira; ber-
mutak, urdaiazpiko ebakitzailea
eta babarrun jana izango dira
Oria-Txiki Tabernan. Bestalde,
Buenetxea kafetegiak udazke-
neko azoka txikia egingo du,
musikaz lagunduta.

Aterpeak, aldiz, txistorra jan
herrikoi bat aurrera eramango
du eta antolatzaileek iragarri
dute hori ere musikaz lagundu-
tako jarduera izango dela.
18:00etatik 20:00etara izango da.

Hori guztia esanda, kanpai-
naren izaera parte hartzailea
azpimarratu du Pedreirak: "Udaz-
keneko Festa kanpaina komer-
tziala baino askoz gehiago iza-
tea nahi dugu". Amaitzeko he-
rritarrek kanpainarekin bat
egin eta parte hartzera deitu
ditu.

Kontsumitu ezazu Lasarte-Orian Urriaren 13tik 25era
eta parte har ezazu erosketa-bonoen zozketan

Kontsumitu
ezazv hemen
eta parte hartu!

Irudi hau duten

establezimenduetan

LASARTE-ORIA ‘ I

1004 > GOBIERNO VASCO
N TURISMO, MERKATARITZA
ETA KONTSUMO SAILA
T
TRATU ON BAT
UN BUEN TRATO

Gure herriko palmondoa zein
espezietakoa den asmatzeko
erronka hota digu adituak

Lasarte-Oriako ikur ospetsuaren garapen biologikoa eta historikoa ikertu
ditu Jakoba Palmondok. Landareak aurten 75 urte bete dituela-eta lehiaketa
berezia prestatu du XI. Euskararen Maratoiko larunbaterako, hilaren 17rako

liiigo Gonzalez Sarobe

Zein da gure palmondoa? Gal-
dera bikaina egin digu Jakoba
Palmondo ikerlari-komikoak
—Euskararen Maratoiaren sor-
tzaileetako bat eta edizio asko-
tan zortzikoteko kide izandako
Agus Mujika herritarrak ha-
ragituko du pertsonaia-, Eus-
kadi Irratian larunbatero fin
aritzen den Jakoba Errekondo
agronomo eta paisajistaren
lankideak. XI. Euskararen Ma-
ratoian herrira etorriko da eta
erronka hau botako digu: lan-
dare ospetsu hori zein espezie-
takoa den. 11 aleren argazkiak
jarriko ditu larunbat goizean,
hilak 17, ea nork asmatzen duen.
Gauean, afalostean, karpako
pantailan ere erakutsiko ditu
eta ordurako parte hartu ez
dutenek aukeratzeko abagunea
izango dute.

Lehiaketarena ez da oholtza
gainean egingo duen gauza ba-
karra, izan ere, Palmondok azal-
du du 75 urte bete dituela lan-
dareak: "Nire ikerketa historiko
eta biologikoen arabera horiexek
dira betetzen dituen urteak, Fa-
bian Mercero zenak 1950ean
landatu zuelako". Udalerriko
ikur bilakatu den zuhaitzak,

beraz, lotura estua du Merce-
ro-Iradi familiarekin. Arrieta
etxean (gerora Ostatu Berri ta-
bernaren goialdeko eraikin gisa
ezagutu zuten herritarrek) bizi
zen Fabian, Maria Iradi emaz-
tearekin eta euren seme-alabekin.
Bada, palmondotxo bat zeukaten,
loreontzi batean landatuta. Sen-
diak berak kontatu zuenez, egun
batean festa berezia egin zuten
horren kontura: edukiontzitik
atera eta lorategiaren erdian
landatu zuten. Lasai-lasai zabal-
du ziren sustraiak eta hazi egin

19,80

METRO NEURTZEN DITU

Urtero 30-40
zentimetro luzatzen dela
zehaztu du ikerlari-komikoak

2.600

PALMONDO ESPEZIE DAUDE

Munduan zehar topatu
ditu horiek guztiak; 202
generotan biltzen dira

zen palmondoa, hartu zuen ta-
mainagatik lekuz aldatu behar
izan zuten arte.

Errepaso historikoarekin ja-
rraitu aurretik, gaur egungo
tamaina nabarmentzea komeni
da, palmondoak ez diolako haz-
teari utzi: "Urtero 30-40 zenti-
metro luzatzen da eta uneotan
19,80 metro neurtzen ditu", ja-
kinarazi du ikerlari-komikoak.

Okendo plazaren zaindari
Parentesi teknikoa itxita, his-
torikoa berrirekiko dugu. Azal-
du dugu etxetik atera behar izan
zutela palmondoa Mercero-Ira-
ditarrek, lorategian ez zelako
kabitzen. Handik gertu topatu
zioten lekua: Okendo plazan.
Hamarkadaz hamarkada enpa-
rantzaren eta herri osoaren
zaindari bilakatu zen. Zenbat
belaunalditako kideok jostatu
gara bere itzalpean? Eta zenbat
ekimen, ospakizun, gertaeraren...
lekuko izan ote da? Ikerketa
historiko eta biologikoez gain,
soziologikoak ere gauzatzea es-
katu beharko diogu Jakoba Pal-
mondori.

XXI. mendea hasi eta gutxira
aldatu zuten tokiz: Okendotik
atera eta gaur egun Oriarte La-

r—\

Jakoba Palmondoren arabera, gure herriko zuhaitzak 75 urte ditu. Acus MuJika

rrekoetxe izenez ezagutzen dugun
institutu ingurura eraman zuten,
Buenos Aires aldapako joan-eto-
rriak zaintzera. Bertan igaro
zituen urte ugari baina jadanik
ez dago han: gaur egun palmon-
doa bertatik bertara ikusi nahi
dutenek Loidibarren pilotaleku
atzealdera joan behar dute.
Okendo plaza izango ote da
hurrengo kokalekua? Gero eta
bizilagun gehiago daude horren
alde, Euskararen Maratoian
bertan sortutako herri mugi-

menduak hauspotuta. Bedera-
tzigarren edizioan hasi ziren
aldarrikatzen, nor eta Agus
Mujika bera buru zutela. Sei
urte geroago Mailu Arruti, Ane
Huizi eta Miren Egizabalek har-
tu zieten lekukoa sortzaileei.
Jakoba Palmondok dioenez,
202 genero eta 2.600 espezie
daude munduan. Talde mono-
filetikoa da eta guztiek dute
jatorri amankomuna. Hori ho-
rrela izanik ere, gure herrikoa
bezalakorik ez dago beste inon.

Izen ematea zabalik:
Ttakun Kultur Elkartea | LASARTE-ORIA
kultura@ttakun.eus 943-37 14 48 « 695 78 53 89

Gure palmondoaren mugarri historikoak

1950 Fabian Mercero bizi zen Arrieta Etxean, Maria Iradi
emaztea eta seme-alabekin, gerora Ostatu Berri tabernakoa
izan zena. Palmondotxo bat landatu zuten han eta urte
batzuetara mugitu egin zuten, hartu zuen tamainagatik.

MERCERO-IRADI FAMILIA, ARTXIBOA

TXINTXARRI

IX. MARATOIA, 2016 Gure palmondoa Okendo plazara
itzultzeko herri mugimendua IX. Euskararen Maratoian
gorpuztu zuten zortzikoteko kideek; Agus Mujikak hartu
zuen ekimenaren gidaritza.

TXINTXARRI

2002 Mercerotarren etxeko lorategia Okendo plazaren parte
bilakatu zen eta hamarkada ugari igaro zituen han, gure
herriaren ikur bihurtzeraino. 2002. urtean tokiz aldatu eta
Oriarte Larrekoetxe institutu ingurura eraman zuten.

TXINTXARRI

X. MARATOIALDIA, 2022 Sei urte geroago bizi-bizi
jarraitzen zuen ikur ospetsua erdigunera bueltatzeko
aldarriak. Kaleetan zein oholtza gainean errebindikatu
zuten, pankarta eta guzti.

TXINTXARRI

2002tik AURRERA Oriarte Larrekoetxe institutu parera
eraman zuten gure palmondoa 2002ko azaroan.
Hamarkada pare bat pasa zituen han eta urtez urte hazten
jarraitu zuen.

TXINTXARRI

GAUR EGUN Palmondoa bertatik bertara ikusi nahi duenak
ez du Oriarte Larrekoetxera joan behar, Loidibarren
pilotaleku atzealdera baizik. Hurrengo kokalekua Okendo
plaza izango ote da?

ARATOIAREKIN!

euskal egaa

URRIAK 17

08:00 Txupinazoa (udaletxe zaharrean)
08:15 Hasiera-ekitaldia (Okendo plazan)
08:45 Diana herriko kaleetan

09:05 Herriko kultur-sortzaileen txokoa
09:15: Txokolate-jana

10:05 Ikastetxeetako emanaldia

11:30 Baserritar eta sortzaileen azokaren
irekiera

13:00 Arranopola txaranga
13:00 Aristerrazu Txiki (Kale Nagusian)
14:20 Bazkaria: Paella
14:40 Emakumeen Etxea
14:45 Transmaribibollo
14:55 Euskara eta kulturartekotasuna
15:00 Haur jolasak

15:15 Euskaltegiak oholtzan 19:05 Arraunlarien |
15:40 Musika=-eskolaren emanaldia astintzea
16:00 Zabaletako dantzak 20:15 DJ Sorpresa
16:15 Kukukako haurrak 21:00 Afaria
16:50 Magia ikuskizuna 21:15 Zein da gure p
17:05 Takolo, Pirritx, Porrotx eta 21:45 Alboka, Erket:
Marimototsen ekitaldia herriko elkarteekin ikuskizuna

18:10 Haur jaioberriei ongietorria 22:30 Piztu! TB shoy

C UM\, Elektropottotte
01.15 The Noise Markers
01:45 Inoiz baino alaiagoa izanen da!
Erromeria eta bertsioak
03.15 Zu bai artista!
Ondoren DJ Malak-I1AS
08:05 Gosaria
08:15 Txistularien diana
)8:30 Zortzikotearen goizeko showa
)5 Esnatu! kafe-tertulia
11:30 Bizipoza azoka (Kale Nagusmn)
1:30 Xumelaren kantu-jira |
2:30 Erraldoi eta buruhandiak
30 Bazkaria _\
5:05 Sareko euskal komunitateez
5:30 Bertso-finala \ 4
5:30 Oaintxe in deu showa
7:00 Bizipoza jaia i
ﬂf:%z“l‘ Euskarara hurbildutako belaunaldiei aitortza
18:45 Plaza-dantza
Samba badago
bandera 19:50 Aire Eire taldearen emanaldia
J:00 Oraintxe in deu txaranga
Afarla eta afalondoa
2.05 Kukuka urteurrena
3:05 Afalostea
‘ 5 Amaiera ekitaldia

URRIAK

L\u

yalmondoa?
z, Zero Sette

= O E' B LasARTE-ORIA BL¥

k, - UDALA - AYUNTAMIENTO

Herriko trikiti eta pandero jotzaileek girotuko dute larunbat bazkalaurrea. Askotariko abestiak joko dituzte. TXINTXARRI

Aristerrazu plazako festa
eta dantza giroa ekarriko

dute Kale Nagusira

Plaza dantzak, erromeriakoak dantzatzeko aukera izango dute, larunbat
eguerdian, Euskararen Maratoian parte hartuko duten herritarrek. Aristerrazu
Txiki aurrera eramango du herriko trikiti eta pandero jotzaile talde batek

Txintxarri

Aita San Pedro bailaran / aur-
kitzen da Aisterrazu / jakinean
jartzen zaitut /lendikan ez
badakizu / jai arratsalde alaia
/ igaro nahi badezu / bertara
inguratzea / besten beharrik
ez dezu. Hala dio Aristerrazu
da plaza kantaren letrak. Igan-

dero-igandero erromeria giroan
dantzan aritzen dira Aiako
Andatza auzoan dagoen plaza-
ra joaten direnak. Sekulako
ospea du hitzordu horrek eus-
kal musika, erromeria eta
trikitixa giroan, eta hori hala
izanik, ezaguna da hango eta
hemengo bazterretan ere; bai-

ta Lasarte-Orian ere. Hori
horrela, une batez bada ere,
Aristerrazuko jai giroa herri-
ra ekartzeko ahalegina egingo
dute Euskararen Maratoiko
antolatzaileek aurtengo edi-
zioan. Aristerrazu Txiki eki-
mena iragarri dute hilaren
17rako, 13:00etan, eta horren

OSTIRALA 2026-10-09 TXINTXARRI ALDIZKARIA

Erromeria giroko
abestiak joko
dituzte; herritarrak
bertaratzera deitu
dituzte

gaineko zenbait xehetasun
eman dizkio TXINTXARRI al-
dizkariari Enara Ieregi Uitzi
herritarrak. Bera ari da hi-
tzordu hori antolatu eta pres-
tatzen, eta jarduerak berak
zer emango duen egunean
bertan ikusi ahal izango den
arren, ekimenaren nondik-no-
rako batzuk aurreratu ditu.
"Zortzikoteko kideek eska-
tuta" hartu du Ieregik jardue-
ra hori antolatu eta prestatze-
ko ardura. Azaldu du bi hel-
buru nagusi dituela. Batetik,
Okendo plazan egongo den
karpa handia hustutzeko beha-
rraz solastatu da: "14:30ean
bazkaria aurrera eraman ahal
izateko aurrez espazioa pres-
tatu ahal izateko karpa jendez
hustu behar da, eta hustutze
hori aurrera eramateko aitza-
kia ederra da trikitiak hartu
eta Kale Nagusira joatea".
Bestalde, Aristerrazuko giroa
Lasarte-Oriara ekartzeaz min-
tzatu da: "Erromeriarekin
sortzen den giro hori herrira
ekartzeko asmoz ere bai: "Eus-
kal kulturari lekua egin eta
egitasmoari folklore kutsua
eman nahi izan diogu".

Herriko musikari taldea

Galdetu diogu zeintzuk triki-
ti eta pandero jotzailek giro-
tuko duten tarte hori, eta
kontatu digu garai batean
trikitiaren inguruan aritu izan
ziren zenbait lasarteoriatar
ariko direla agertokian. "La-

Larunbat
bazkalaurreko tartea
girotzeko asmoarekin
antolatu dute
Aristerrazu Txiki

sarte-Orian orain urte batzuk
herritar mordoxka bat aritu
ginen trikitixari lotuta. Den-
borak aurrera egin eta arrazoi
ezberdinak medio, ordea, indar
hori ahuldu egin da. Nahi izan
dugu aritzen ginenon belau-
naldi hartako kideok batu, eta
egitasmoan jarduteko taldetxoa
osatu".

Alaber, bertaratzen direnek
zein kantu dantzatzeko auke-
ra izango duten ere iragarri
du: "Pixka bat denetarik. Ka-
lejiretatik hasi, fandangoa eta
arin-arinetaraino. Bestelako
euskal dantzak ere joko ditu-
gu, zazpi jauzi, polka, eta abar.
Plazan entzun izan ditugun
horiek ekarriko ditugu Kale
Nagusira".

Hori esanda, dantzara berta-
ratzeko deia egin die herriki-
deei, eta hitz hoiek baliatu ditu,
azpimarratzeko dantzan daki-
tenentzako ez ezik, ez dakite-
nentzako lekua ere izango dela:
"Musika entzutea edo dantzatzea
gustuko duen edonorentzako
hitzordua da. Besterik gabe
ikusle bezala bertaratzeko as-
moa duenari ere animatzeko
esango nioke. Asmoa ere bada
herriko dantza taldeei berta-
ratzera gonbidatzea, eta uste
dut giro polita sortuko dela.
Noski, dantzan ibiltzen ez den
jendea ere deitu nahi nuke,
egongo baitira dantzan bada-
kitenak eta horiei pausoa ja-
rraituz ederki egin ahal izango
dute dantzan".

learen bila gabiltza.
la (2 hilabeteko frogaldia).

o edo jarduera soziokulturarekin lotutakoak
ja ere onartuko dira)

do esperientzia izatea kultura, ondarea eta

eta komunikaziorako g K
Kanpobwzdﬁ’faﬁfsa' * Herrigintza e espeﬁenfzfa izatea. * Turismo alorrean esperientzia izatea.

+ Webguneak eta sare sozialen kudeaketan ezagutza izatea.

Interesatvak bidali curricoluma elkartea@noava.eus helbidera
2026ko urriak 17 baino lehen. Informazio gehiago:

"Nik uste dut
oraindik ez dugula
guztia asimilatu
eta oraintxe
horretan gaudela"

AIORA BELARTIETA GALARDI

DONOSTIA ARRAUN LAGUNAK-EKO ARRAUNLARIA

Bosgarrenez eskuratu du Euskotren Liga herritarrak
eta aurten lehiatutako bandera guztiak irabazi ditu

Txintxarri
Donostia Arraun Lagunak trai-
neruak denboraldi ederra egin
du aurten. Brankan Aiora Be-
lartieta Galardi (Lasarte-Oria,
2002) herritarra izan da lehian
eta ziabogaz ziaboga estropada
guztietan bere onena eman du
txapelketa ezberdinetako ban-
derak eta Euskotren liga esku-
ratzeko.
Donostia Arraun Lagunak-ek urte
biribila egin du. Bandera eta txapel-
keta guztietan garaile izan zarete.
Zeinda denboraldiko zure laburpena?
Urte ezin hobea izan da eta oso
gogorra. Azkeneko urteetan be-
zala, asko entrenatu dugu, gure
helburua zein den badakigulako.
Egia da hasierako ideia ez zela
bandera guztiak eta estropada
guztiak irabaztea; pixkanaka-pix-
kanaka estropadaz estropada joa-
tea zen. Baina pixkanaka-pixka-
naka ere joan gara guztiak lortzen.

Denboraldian nagusi izan gara
eta ondo eraman dugu. Presioa
da hor gora egotea eta mantentzea.
Azkenean arraunlari baten ame-
tsa zein da, irabaztea, ezta? Nik
hori beti sinatuko nuke, baina
presio hori kudeatzea ez da erra-
za. Beraz, oso kontentu gaude
egindako lanarekin.

Nik uste dut oraindik ez du-
gula guztia asimilatu eta orain-
txe horretan gaudela.

Ligan ederki borrokatu behar izan
zenituzten lehen jardunaldiak To-
losaldearen aurka. Nola ikusi ditu-
zue aurkariak?

Gure lehiakide zuzenenak ziren
Orio eta Tolosaldearen mailak
pixka bat behera egin duela
ikusi da; arraunlarien bajak
direla-eta. Guk taldea mantendu
dugu eta orduan alde txiki hori
nabaritu da.

Egia da, estropada batzuetan
hortxe egon direla, gertu, baita

x ’J EUSKARAREN

ARRAUN LAGH

————

Aiora Belartieta Galardi, Euskotren ligako garaikurrarekin. A. ARRIZABALAGA/EUSKOTREN LIGA

San Juan ere. Ligara igo eta
egia esan izugarrizko denboral-
dia egin dute.

Liga amaitzeko hiru jardunaldi fal-
tan garaipena eskuratu zenuten
matematikoki. Baina ez zenuen
erritmoa jaitsi, bukaera arte lehia-
tu zineten...

Bai, azkenean guk horretako
entrenatzen dugu. Nahiz eta
estropada guztiak irabazten joan,

Donostia Arraun Lagunak-en, banderak Maratoian

azkenean Kkirolariok badakigu
zer den garaipena lortzea eta
orduan, gehiago nahi dugu. Gure
pentsaera hori izan da eta hori
pasada bat da. Jendeak askotan
esan izan digu: "Ez zarete neka-
tzen?". Baina egia da ikusleek
ez dakitela garaipen horien
atzetik zer lan dagoen. Azkenean
zortzi hilabeteko entrenamendua
eta bi hilabeteko lehia da. Eta

Duela lau urteko Euskararen Maratoian Lasarte-Oriako
kirolari entzutetsuen bisita izan zuen zortzikoteak, horien
artean, Aiora Belartieta Galardi izan zen eta Donostiako
Kontxako bandera astindu zuen Okendo plazan. Lau urte
geroago, Kontxakoaz gain, Euskotren Ligako bandera
guztiak ere Maratoiko oholtzan izango direla aurreratu
digu Donostia Arraun Lagunak-eko kideak. Donostiako
Plaza Berriko giroa Lasarte-Oriara ekarri nahi du

Maratoiak.

"Aurten irabazi ditugun bandera guztiak ekartzea da
asmoa; Ligako guztiak eta Donostiako Kontxakoa. Ligari

ere bere garrantzia emateagatik. Polita izango zela iruditu
zitzaigun," aipatu du Lugarene-ko kirolariak.
Lasarte-Oriako arraunlaria ez da bakarrik izango taula
gainean, taldekide batzuk ere izango dira banderak
astintzen. Horietako batek kale eginez gero ere, b plana
duela aipatu du barre artean: "Lasarte-Oriako jendearekin
egingo dugu, zortzikoarekin ere bai, noski. Nahi duenak
banderaren bat astintzeko aukera edukiko du!".
Hilaren 17an, 19:00etan izango da hitzordua Okendo
plazako karpan eta ostean, Arranopola txarangak
girotutako kalejira ere egingo da erdigunetik.

borroka horretan ateratzen zai-
zu entrenatutako hori guztia
erakustea. Gainera, gu ez gara
hortaz aspertuko!!

Estropada guztiak garaituta, Kon-
txako banderan, faborito zineten.
Lehen jardunaldian bederatzi se-
gundoko aldea atera zenioten lehen
txandan zegoen Tolosaldeari. No-
lako sentsazioa izen zen zuentzat?
Lehen momentuan gustura ge-
ratu ginen eduki genuen emai-
tzekin. Azkenean bederatzi se-
gundoko abantaila mundu bat
da. Zortzi edo hamar segundo-
rengatik irabaztera ohitu gare-
la dirudi eta alde hori asko ez
dela, baina bederatzi segundu
arraunean eta gehienbat ema-
kumezkoen estropada batean,
bi luze direla, pilo bat da. Eta
horrekin kontentu ginen. Baina
gure artean hitz egin eta hobe
egin genezakeelaren sentsazioa
izan genuen.

Bigarren asteburuan, aldiz, San
Juanizan zenuten atzetik; estuizan
zineten momentu batzuetan. Baina
azkenean bandera eraman zenuten.
Nola bizi izan zenuten?

Nik uste dut estropadaren ira-
kurketa ona egin genuela, bai
patroiak eta arraunlariek eta
burua ere ondo mantendu ge-
nuela.

Azkenean denok genekien ba-
koitza ze kaletik doan, kale ba-
koitzak ere zer duen ona eta
txarra. Guk bagenekien ziaboga
eta geroko buelta hori, irlan ola-
tuek duten errebote horrengatik
ez geneukala ona. Eta hor asko
gerturatu ziren aurkariak. Baina
bagenekien irla pasata errenta
handitzeko aukera genuela ere;
hori zela gure momentua eta
horrela izan zen. Beraz, konten-
tu ere kudeaketa horrekin.

Elkarrizketa, osorik,
www.txintxarri.eus atarian

Lasarte-Oriako kirolariak, zortzikotea eta Kontxako bandera. mxnmxrri

—— SASKIBALOIA

Ostadar SKTko 2. Seniorrak Saski Axularren
aurkako partida lehiakorra irahazi du
Taldea garatu eta lehiakorra izatea da seniorren helburua aurtengo denboraldian

Txintxarri
Ostadar SKTKo 2. Senior taldeak
garaipenarekin hasi du liga. Hi-
laren 3an, Aimar Lopezek, Nahia
Carrillo eta Benat Eleizegik zu-
zentzen dituzten jokalariek kon-
taktu handiko neurketa jokatu
behar izan zuten Saski Axular
taldearen aurka. Lehen partida-
ko urduritasuna ere nabari izan
zen kantxan, baina ongi egin
zioten aurre egoerari urdin-bel-
tzek eta 49-39 irabazi zuten.

Partida lehiatua izan zen,
joan-etorri handikoa. Markagai-
lua alde batera eta bestera al-
datzen joan zen eta bi taldeeta-
ko edozeinek irabaz zezakeen.

Donostiarrek bi punturengatik
irabazi zuten lehen laurdena
(4-6) eta bigarrena etxekoentzat
izan zen (12-8). 16-12 joan ziren
atsedenaldira.

Neurketako bigarren zatian,
aldea ireki zuen Axularrek (13-

—— ERRUGBIA

e BT T

19), baina azkeneko hamar mi-
nutuetan herritarrek ederki
erantzun zuten eta 20-6ko par-
tzialarekin partida irabazi zuten.

"Denboraldiko lehen partida
izan da eta uste dut hobeagoak
izan ginela. Urduritasunak, gure

Ostadar SKTko jokalaria pertsonaleko marratik jaurtiketa egiten. TxnTxArRI

hutsek eta erabaki txarrek kal-
te egin ziguten, baita egin behar
genuena egiteko lasaitasuna ere
falta izan zitzaigun", azaldu du
Aimar Lopez prestatzaileak.
"Kontaktua bilatzen duen tal-
dea da Axular eta horrela izan

Donostia Rughy Baleazaleak-ek ez du
hutsik egin etxeko lehen partidan

Beltzak RTko ordezkariak ederki jardun dira; Joanes Arroyok entsegua egin du

Txintxarri

La Unica taldearen bisita jaso
zuen Donostia Rugby Baleza-
leak-ek Ohorezko B mailako
bigarren neurketan. Donostiako
Miniestadioan jokatutako den-
boraldiko lehen lehia zen eta
zaletuek ez zuten galdu nahi
izan; etxeko lehen garaipena eta
ligako bigarrena ospatu ahal
izan zuten, 38-9.

Beltzak RTko Lander Zabala,
Gabriel Gavilan eta Joanes Arro-
yo izan ziren hamabostekoan;
Arroyok bakarrik amaitu zuen
lehia zelaian.

Euren zaletuen aurrean, ba-
leazaleak gogotsu atera ziren
lehiara eta 14-0 aurreratu ziren.
Hiru zigor kolpeei esker, iruin-
darrak markagailuan gerturatu
ziren, 14-9. Atsedenaldia baino
lehen Arroyok entsegua egin
eta errenta handitu zuen; 19-9
amaitu zen lehen zatia.

Neurketako irudia. bonosTIA RUGBY

Jokoa berriz hastean etxekoek
ez zieten aurkariei aukerarik
eman. Erasoan ere fin aritu zi-
ren eta hiru entsegu eta bi gau-
zatzeri esker, 38-9 gailendu ziren.

Liga hasi duten Beltzak RTko
gainerako kideei dagokienez, ga-
raipen bat eta bi porrot batu zi-

tuzten. Euskal Ligako 1. mailako
ordezkariak ezin izan zuen Atle-
tico SanSebastian garaitu, 37-15.
18 urtez azpiko Bera Bera Orbi-
noxek, aldiz, 38-7 irabazi zion
Itsasmendiri eta 16 urtez azpiko
Zarautz Beltzak Eibar RT-k La
Unicaren aurka galdu zuen, 37-26.

Ongi borrokatua
Thbilisi Kopa amaitu da. Hilaren
4an, Alex Saleta herritarrak eta
Castilla y Leon Iberians taldeak
txapelketako azken neurketa
jokatu zuen Hegoafrikako Su-
zuki Griquas-en aurka; herrita-
rra bigarren zatian atera zen.
Iberians ederki jardun zen lehen
zatian eta atsedenaldira 10-19ko
markagailuarekin iritsi zen. Bi-
garren zatian, aldiz, hegoafrika-
rren egoera fisikoa gailendu zen
eta pixkanaka entsegu eta gau-
zatzeak errenta handitzen joan
ziren; neurketa 15-48 amaitu zen.

Senior 3. Maila
e Ostadar SKT 64 -
53 Karlatz TAKE

Euskal Liga, Juniorra
e Fundibide ISB 62 -
42 Ostadar Alvite Arqui.

Junior Partaidetza
e Goizper Bergara 18 -
81 Ostadar Alvite Arqui.

Kadete Errend. Urrea
e Zast Attack 86 -
20 Ostadar SKT

Kadete Partaidetza
e Eskoriatza Berdea 53
- 30 Ostadar Beltza

zen. Kontaktuen intentsitate
hutsagatik partidak erraz ihes
ahal zigun, baina, zorionez, jo-
kalariek maila eman zuten par-
tidatik ez ateratzeko", adierazi
du urdin-beltzen arduradunak.

Pozik dago jokalari bakoitza-
ren ahaleginagatik eta lehen
garaipenagatik, baina norgehia-
gokaren nondik norakoak az-
tertu eta lantzeko arloak dau-

—— LASTERKETAK

dela onartu du: "Guk nahi dugun
modura jokatu eta aurkariaren
jokoan ez erortzeko gauza asko
ditugu oraindik lantzeko".

Lehiakor izatea
Aurten kategoria antolatzerako
orduan aldaketak izan direla
jakitera eman du entrenatzaileak
eta horregatik aurkarien maila
eta taldeen egoera jakitea zail
egiten zaiela onartu du.
Horregatik, aurtengo helburua
taldea "ahal den guztia" garatzea
eta "ahal den" lehiakorrena iza-
tea da: "Ea noraino iritsi gaitez-
keen; lehiakorrak izan nahi dugu
baina burua galdu gabe".

Denetariko emaitzak
Gainerako taldeei, dagokionez
3. Senior mailako eta Junior
Partaidetza mailako ordezkariek
ere garaipena erdietsi zuten
ligako estreinaldian. Juniorrek,
gainera, nagusitasunez irabazi
zuten, 18-81. Ikus emaitzak koa-
droan.

Eta hilaren 11n, urdin-beltzen
beste talde bat aterako da kan-
txara; Kadete Partaidetza mai-
lako Ostadar Urdina. Eskoriatza
izango du aurkari Michelin
kirol gunean.

Herriko korrikalariak lasterketaz
lasterketa, wrriko lehen asteburuan

Txintxarri

Lasterketa herrikoien denboral-
dia hasi da. Donostiako Rural
Kutxa Maratoi Erdiak, hilaren
4an, 5.000 korrikalari baino
gehiago bildu zituen Gipuzkoa-
ko hiriburuan eta horietatik 40
bat herritar izan ziren irteera
puntuan.

Mark Kosgey Kiptook-ek mun-
duko M50 errekorra ondu zuen
(01.03.57) eta nabarmentzeko da
lehen hogeien artean izan zela
Alona Mendi taldeko Jon Presa
Herranz herritarra; hamaseiga-
rren izan zen, 01.12.50. Lasar-
te-Oriako lehen emakumea Ne-
rea Marcos Sanchez izan zen
(01.44.27).

Ez zen hau herritarrek parte
hartu zuten lasterketa bakarra
izan; Zumaia, Irun, Bizkaia,
Nafarroa eta Errioxa aldean ere
izan ziren korrika.

Hilaren 3an, Zumaiako Flysh
traileko proba motza egin zituen
Benat del Olmo Iturriza herri-
tarrak; 14 kilometroak egiteko
01.35.48 behar izan zituen.

Anbotoko (Bizkaia) Kilometro
bertikalari aurre egin zion Urtzi
Berasategi Beasada herritarrak;
helmugan 55.43 egin zuen.

Agerraldiaren aldeko Santxi-
korrota lasterketako maratoi
erdiko zein proba motzean (7,28
km.) izan ziren herritarrak Bar-
deetan (Nafarroa).

Eta egun bat geroago, esate
baterako, Hendaia eta Honda-
rribi batzen dituen Urme Txin-
doki Korrika 10K lehiatu zen.
Mikel Ubegun Lizaso (38.51) eta
Mari Carmen Olaso Espeso (48.30)
izan ziren herritarren artean
lehenak.

Logronioko Maratoian (Errio-
xa) izan zen Lasarte-Oriako
ordezkaririk, hala nola, Cristina
Bernal Etxeberria (04.04.56).

Orreaga eta Zubiri arteko Ma-
ratoi erdiko trailean ere ordez-
kariak izan ziren; azkarrena
Jon Pey Perez izan zen, 01.56.12.

Herritarren hurrengo hitzor-
duetako bat Donostiako Hiru
Hondartzak proba izango da.
Hilaren 11n lehiatuko da.

—— ARETO FUTBOLA

Eguzki CORPAChef-ek, etxeko neurketetan
arazorik ez puntuak eskuratzeko
Lasarteoriatarrek Sestao 8-1 garaitu dute Nazional Mailako Ohorezko Jubenilen lehian

Txintxarri
Eguzki CORPAChef taldeak Ses-
taoren aurka neurtu zituen in-
darriak hilaren 3an, Maialen
Chourraut kiroldegian. Etxekoek
ederki hartu zioten tamaina
aurkariari eta 8-2 irabazi zuten.
Herriko jokalariek azkar bi-
deratu zuten partida 3-0 aurre-
ratuta eta atsedenaldira 4 eta
lekoarekin iritsi ziren.
Bigarren zatiari hasiera ema-
teko aldea handitu zuen etxeko
taldeak. Bizkaitarrek atezaina
jokalari modura jarri eta erren-
ta murriztea lortu zuten, 5-2.
Baina hori-beltzek presioa
goian egin eta aurkariak ezin
izan zuen erasorik sortu. Etxe-
koek, aldiz, hiru gol gehiago
egin zituzten garaipena berres-
teko.
Gorka Redondo Nazional Mai-
lako Ohorezko Jubenil taldeko
entrenatzaileak azaldu duenez,

—— FUTBOLA

Eguzki CORPAChef-eko jokalariak Sestaoko taldearen erasoari eusten. TxXINTXARRI

"beldur ginen, partida bikaina
izan zen, ordea. Teknikoki eta
taktikoki lan handia egindako
ekipoa da Sestao eta kantxan
praktikan jarri zuten. Taktika
horri erantzuten jakin genuen
presio altuarekin eta fisikoki
eta jokoan nagusi izan ginen".

Kanpoan garaipena lortu
Hori-beltzek etxean jokatutako
bi neurketak irabazi dituzte eta
Errioxan Riojaren aurkako
lehian, aldiz, ez zuten zorterik
izan. Hilaren 10ean, berriro
Errioxara egingo gute bidaia
Redondok eta jokalariek.

Mikel Etxarriri omenaldi beroa egin diote
Euskal Herria Txapelaren finalean

Jon Martinek eta Gorka Alvarezek emaitza onak erdietsi dituzte

Txintxarri

Euskal Herriko Txapeleko fina-
la jokatu zen hilaren 2an Anoe-
ta futbol zelaian. Real-Athletic
derbia jokatu zen eta bilbotarrek
0-1 irabazi zuten.

Realak txapela galdu arren,
egun berezia izan zen Mikel
Etxarri herritarrarentzat. Bere
entrenatzaile ibilbidea —txu-
ri-urdinen harrobiko eta euskal
selekzioko entrenatzaile— eta
euskal entrenatzaileen forma-
kuntzan egindako lana aitortu
zioten Euskal Herria kirolak
elkarteak eta bi taldeek.

Etxarrik finaleko ohorezko
sakea egin zuen, sariak banatu
zituen eta oroigarri modura,
besteak beste, txapela eta bi
taldeen kamixetak jaso zituen.
Bi taldeetako entrenatzaile eta
jokalari ohiek ere ez zuten ome-
naldia galdu izan nahi, hala
nola, Xabi Prieto, Jose Angel

Mikel Etxarri, erdian, jokalari eta antolatzaileekin. reaL sociEDAD

Iribar, Javier Clemente edo Ina-
xio Kortabarria.

Europako txapelketa

Jon Martin herritarrak, aldiz,
Europako txapelketarako sail-
kapen fasea amaitu du Espai-
niako 21 urte azpikoarekin.
Selekzioak Errumaniaren aurka
jokatu zuten azken neurketa

Ibizan (Balear uharteak) hilaren
6an eta 7-1 irabazi zuen. Reale-
ko defentsa bigarren zatian sar-
tu zen zelaira. Garaipenari esker,
21 urtez azpikoak 2027an Albania
eta Serbian jokatuko den lehia-
ketan parte hartzeko txartela
eskuratu du.

Hilaren 5ean, gainera, Golden
Boy sariko hautagaien zerrenda

Ohorezko Erregional Maila
e Jaxkiareto 3 - 11 Eguzki
Arkupe Rehabilitaciones

Gazteen Maila
e Mondrate 5- 1 Equzki
Avenida taberna

Kadete Maila

e Makax 5 - 2 Eguzki
Escalerilla taberna

e Equzki Urarte Berri
sukaldeak 2-2 Lauburu

Etxetik kanpoko neurketetara
moldatzea aurtengo erronka
izango dela adierazi du presta-
tzaileak: "Dauzkagun bidaiekin,
bi ordu kasu batzuetan, karga-
tuta iristen gara edo ibili ezinik
eta iritsi bezain pronto jokatu
behar dugu. Horretara ere ego-
kitu beharko gara, gainerako
taldeak egokitzen diren moduan".

Bestalde, denetariko emaitzak
izan dituzte Eguzki AFko gai-
nerako taldeek. Azpimarratzekoa
da, Erregional mailako taldeak
garaipenarekin hasi duela liga;
nagusi izan zen. Ikus goiko tau-
la.

jakitera eman du antolatzaile den
Tuttosport egunkari italiarrak. 25
jokalari aukeratu dituzte azken
faserako, hala nola, Cubarsi, Dio-
mande, Lewis-Skelly, Zaire-Emery,
Bouaddi, Rayanen eta Lasarte-Oria-
ko jokalariaren izena ere agertzen
da aukeraketan. Europa osoko 50
kazetariz osatutako epaimahaiak
aukeratuko du 21 urtez azpiko
futbolaririk onena eta azaroan
jakingo da saritua.

Garaipenaren bidean
Bestalde, Gorka Alvarezek zuzen-
tzen duen Realeko emakumeen
taldeak pauso garrantzitsuak eman
ditu azken neurketetan.
Irailaren 30ean, UEFA Women’s
Europa Cupeko final zortzire-
netarako txartela eskuratu zuen.
Zubietan jokatutako etorriko
lehian Eskoziako Heart of Mid-
lothian 4-0 garaitu zuen; joane-
koan husna berdindu zuten.
Hurrengo kanporaketan Fener-
bahce turkiarra izango du aur-
kari eta jonaeko partida hilaren
28an jokatuko da Zubietan.
Liga F-ri dagokionez, denbo-
raldiko bigarren garaipena er-
dietsi zuten txuri-urdinek Va-
lentzian (Valentziako Erkidegoa);
0-1 gailendu ziren.

—— BOLEIBOLA

Ostadar SKTko Euskal
Ligako taldeek, ezin
Sestaoren aurka

Euskal Liga hasi da. Ostadar
SKTko bi ordezkariek Sestaon
(Bizkaia) jokatu zuten liga es-
treinako neurketa; biek 3-0 gal-
du zuten.

2. mailako taldea izan zen
lehena kantxara ateratzen, hi-
laren 3an. Partida hasieran in-
darrak pareko izan zituzten bi
aurkariek eta etxekoen aldeko
25-22arekin amaitu zen. Bigarren
eta hirugarren zatietan, aldiz,
sestaotarrak hobeto ibiliziren
bai erasoan, baita defentsan ere
eta euren aldeko izan ziren emai-
tzak: 25-17 eta 25-19.

Egun bat geroago, lan gehiago
eman zioten lehen taldeko kideek
Sestaori. Lehen eta bigarren
setean (25-22 eta 25-23) ongi eu-
tsi zion Lasarte-Oriako ekipoak,
baina azken zatian errenta han-
ditzea lortu zuten bizkaitarrek
eta 25-13arekin garaipena erdie-
tsi zuten.

Astebeteko atsedena dute ligan
bi taldeek eta hurrengo jardu-
naldia, hilaren 17-18an jokatuko
dute. Bi taldeek bidaia egin
beharko dute; lehen taldeak
Gasteizera (Araba) eta bigarre-
nak, aldiz, Irunera (Nafarroa).

—— ZALDI LASTERKETAK

'Chergi’ eta Le Quilleuc
hirugarren, Daxeko
Hiria Sari Nagusian

L'Arc de Triomphe sari entzu-
tetsuaren bezperan, hilaren 2an,
Daxeko (Frantzia) Hipodromoan
batu ziren udako denboraldian
Donostiako Hipodromoan zer
esana eman duten edo bertan
entrenatzen duten zaldi eta behor
taldea.

Eguneko hitzordu nagusian,
Daxeko Hiria Sari Nagusian,
hala nola, Batis Iruretagoyena
eta Javi Alastruei lasarteoria-
tarren Imperial Stud zalditegia-
ren Chergui, Alvaro Odriozola-
ren Bernardo zalditegiko Dar-
kava, Arizkorreta prestatzailea-
ren It Not Know eta Roncal edo
Madariaga & Cu zalditegiko Aniol
izan ziren lehian.

It Not Know/Vaclav Janacek
eta Roncal/Romain Dubord bikoek
eskuratu zituzten lehen postuak,
hurrenez hurren eta Miguel Alon-
so herritarrak entrenatzen duen
Chergui hirugarren izan zen Samy
Le Quilleuc-ek zuzenduta.

Luka

Zorionak Luka! Bizkotxoa,
lasafia, opariak... denak
pret ditugu duela 7 urte
gurera iritsi zinela
ospatzeko. Gozatu bombon!

IRAGARKI SAILKATUAK

Manolo

Zorionak zure emazte eta
semearen partetik!!! Ondo
pasa dezazula zure eguna!!
Jarraitu beti bezain guapo!!

UDALAREN TELEFONOAK

r— - - - — — — — bl
- ERREGISTROA: 943-37 16 29
|ragarkia jartzeko - EUSKARAKO ZERBITZUA:
943-37 61 84
943-37 14 48 - KIROLDEGIA: 943-37 61 82
publizitatea@ttakun.eus - MANUEL LEKUONA
www.txintxarri.eus/ - KULTUR ETXEA: 943-37 61 81
sailkatuak - GIZARTE ZERBITZUAK:
943-37 61 79

ditugu.

e Osteguneko 12:00ak arte
jasotako iragarkiak iragarriko

- KIUB: 943-36 16 05
- UDAL EUSKALTEGIA: 943-36 16 21
- MUNTTERI AEK: 607 62 52 33

GUARDIAKO FARMAZIAK

LASARTE-ORIA Ecunez

OSTIRALA, 9 KNIESE
LARUNBATA, 10 GIL
IGANDEA, 11 GIL
ASTELEHENA, 12 GIL
ASTEARTEA, 13 KNIESE
ASTEAZKENA, 14 KNIESE
OSTEGUNA, 15 DE MIGUEL

Eguneko Farmaziak: 09:00-22:00

DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74

GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67

GANDARIAS-URIBE: I.de Loyola 9/ 943-01 95 21

GAUEKO FARMAZIA EGUNERO
22:00etatik 09:00etara

CASTILLA-LARBURU farmazia

Urbieta kalea 7, / 94-55 29 41

e Hortik aurrera ez da onartuko
aldaketarik, ez eta iragarkia
bertan behera uzterik ere.

o TXINTXARRI-k ez du
argitaratzen diren iragarkien
ondorioz sor daitezkeen
operazioen erantzukizunik.

LARRIALDI TELEFONOAK

- OSASUN ZENTROA: 943-00 79 60
- DYA: 943-46 46 22

- GURUTZE GORRIA: 943-36 39 53
- UDALTZAINAK: 943-36 24 42

- ERTZAINTZA: 943-53 88 40

- SOS DEIAK: 112

URTE 0SOKO GUARDIAK

Informazio gehiago www.cofgipuzkoa.

com webgunean eskuragarri.

Lasarte-Oria: eskerrik asko bihotzez!
PIRRITX, PORROTX ETA MARIMOTOTS PAILAZO TALDEA

Datorren urtean 40 urte beteko dira jaio ginenetik. Takolo, Pirrutx
eta Porrotx hartatik Pirritx, Porrotx eta Marimotots honetaraino
hamaika lagun, bizipen, balore eta kolore partekatu ditugu
elkarrekin, Lasarte-Oriatik Euskal Herriko azken txokoraino
euskara irriz, ilusioz, pasioz, kantuz eta ametsez garraiatuta eta
barreiatuta. Gure herrian jarraitzen dugu urtero hainbat alditan
eragile eta kausa ezberdinekin, abenturak biziz, haziz eta heziz
elkarrengandik ikasiz. Horregatik egiten gaitu zoriontsu oraindik
orain gure ikuskizun berria Kultur Etxean eskaini eta eserleku
guztiak bitan beteta ikusteaz gain zuen maitasuna hain gertutik
sentitzeak. Datorren urtean berriz izango gaituzue mundua
konpontzeko ahalegin berri batekin, baita herriko plaza eta
kaleetan, egunerokotasunean, komunitatea egiten zuokin
guztiokin. Urrutira joan gabe Euskararen Maratoian, hilaren 17an,
Okendoko oholtzak batuko gaitu euskararen sugarra pizten,
dantzatzen eta haur zein familia jaioberriei ongi etorri goxoa
eskaintzen. Bitartean, hitz hauekin batera, jaso itzazue denok gure
eskerrik handienak, besarkadarik beroenak eta musurik goxoenak
banan banan! Sentitu, pentsatu, ekin beti elkarrekin!

kanalera!

LASARTE-ORIA

e Zinema Okendo Zinema Taldeko
kideek £/ ser querido filma
proiektatuko dute udalarekin
lankidetzan. Sarrerek 6,10 euro
balio dute. Manuel Lekuona Kultur
Etxea, 19:00etan.

e Zinema Palestina 36 filma emango

dute. Sarrerek 6,10 euro balio
dute. Manuel Lekuona Kultur Etxea,
19:30ean.

10:30etik 11:45era edo 11:45etik
12:45¢ra.

e Literatura 0O eta 3 urte arteko
haurrei eta euren familiei
zuzendutako Liburu Baby Kluba
egitasmoaren saioa egingo
dute euskaraz, gaztelaniaz
eta ingelesez. Txikitatik
irakurzaletasuna sustatzea da
ekimenaren helburu nagusia. Udal
Liburutegia, 11:00etan.

LARUNBATA 10

LASARTE-ORIA

e Erakusketa Zurmailu elkarteko
kideek azken hilabeteetan egurra
landuta egin dituzten lanak
erakutsiko dituzte. Sarrera doakoa

da. Antonio Mercero aretoa, hilaren

16ra arte.

Literatura O eta 3 urte arteko
haurrei eta euren familiei
zuzendutako Liburu Baby Kluba
egitasmoaren saioa egingo
dute euskaraz, gaztelaniaz

eta ingelesez. Txikitatik
irakurzaletasuna sustatzea da

ekimenaren helburu nagusia. Udal

Liburutegia, 11:00etan.

ASTEAZKENA 14

LASARTE-ORIA
e Literatura Ander |zagirrek

idatzitako La vuelta al pais de
Elkano liburuari buruz hitz egingo
dute Monica Leivak gidatutako
solasaldian, gaztelaniaz. Udal
Liburutegia, 18:00etan.

LASARTE-ORIA
e Hitzaldi-Tertulia Trantsizio

energetikoaren gaia jorratuko dute
Borobilean Elkarteak antolatutako
hurrengo solasaldian. Stop Fosilak
eragileko kide Gorka Laurnaga
gonbidatuko dute. Gogorarazi dute
saio irekia izango dela eta euskaraz
egingo dutela; gaztelerara itzulpena
behar dutenek unean bertan jasoko
dute zerbitzua. Antonio Mercero
aretoa, 19:00etan.

IGANDEA 11

LASARTE-ORIA

e Zinema Minions&Monsters filma
emango dute. Sarrerek 4,10 euro
balio dute. Manuel Lekuona Kultur
Etxea, 17:00etan.

LARUNBATA 17

LASARTE-ORIA
e Tailerra 7 eta 8 urteko haurrentzat

zZientzia ikastaroa antolatu dute.
Parte hartu nahi dutenek Udal
Liburutegian izena eman behar
dute eta toki baino eskaera gehiago
jasoz gero, zozketa bidez erabakiko
dituzte partaideak. Udal Liburutegia,

ASTEBURUKO KIROL HITZORDUAK

FUTBOLA

LARUNBATA 10

GORENGO MAILA
¢ Roteta - Ostadar SKT
17.30. Herrera, Donostian.
ERREGIONALEN 1. MAILA
¢ Ostadar SKT - Euskalduna A.
11.30. Atsobakar kirol gunean.
JUBENILEN GORENGO MAILA
¢ Texas Lasartearra CF -
Antzuola KE
15.30. Michelin kirol gunean.
JUBENILEN I. MAILA
e Ostadar SKT - Amaikak Bat
17.30. Michelin kirol gunean.
OHOREZKO KADETE MAILA
e Ostadar SKT - Kostkas CD
12.00. Michelin kirol gunean.

INFANTIL 1. MAILA
e |kasberri KE - Ostadar SKT

10.00. Garmendipe, Azpeitian.
IGANDEA 11
OHOREZKO JUBENIL MAILA

e Arrupe Chaminade - Ostadar SKT

13.00. Felix Garin, Donostian.
OHOREZKO KADETE MAILA
o Ostadar SKT - Danena KE

10.45. Atsobakar kirol gunean.

SASKIBALOIA

LARUNBATA 10

EUSKAL LIGA, JUNIORRA

e Ostadar Alvite Arqui. - Ordizia
18.00. Maialen Chourraut kirol.

KADETE ERREND. URREA

o Ostadar SKT - arri BKL Txindoki
16.00. Maialen Chourraut kirol.

IGANDEA 18

LASARTE-ORIA

e Zinema Rufus, igeri egiten ez
Zekien sugea filma emango dute.
Sarrerek 4,10 euro balio dute.
Manuel Lekuona Kultur Etxea,
17:00etan.

e Zinema La Odisea filma emango
dute. Sarrerek 6,10 euro balio
dute. Manuel Lekuona Kultur Etxea,
19:30ean.

Urriko zinema
emanaldiez

Okendo Zinema Taldeko
kideek bi film emango
dituzte hilabete honetan: £/
ser querido 9an eta La
bola negra 23an. Biak ala
biak kultur etxeko
auditorioan izango dira eta
19:00etan hasiko dira.
Azarotik aurrerako
proiekzioak euren ohiko
ordutegian hasiko dira,
hau da, 20:00etan. Kultur
etxean izango dira denak.

KADETE PARTAIDETZA
o Ostadar Beltza - Inter Intxa
09.30. Maialen Chourraut kirol.

IGANDEA 11

KADETE PARTAIDETZA
o Ostadar Urdina - Eskoriaiza Gorria

11.30. Michelin kirol gunean.

ARETO FUTBOLA

OSTIRALA 9

OHOREZKO E., LAGUNARTEKOA
e Eguzki Arkupe Rehab. - Irun futsal

20.50. Maialen Chourraut kirol.

—— KULTURA

ZERBITZUAK | 15

Harrera heroagatik, "hihotza heteta"

KATXIPORRETA

Zerua lapurtu dute antzezlanaren emanaldia egin zuten Porrotx,
Marimotots, Pupu eta Lorek kultur etxean, hilaren 3an. Bi
paseetarako sarrera guztiak erosi zituzten herritarrek eta
harrera beroa egin zieten bai sudurgorriei bai lagunei.
Aurrenekoan Jalguneko lagunak igo ziren azken dantza egitera;
bigarrenean, berriz, Bizipoza elkartekoak.

Jasotako maitasunagatik "bihotza beteta", eskertza eskutitza
argitaratu zuten pailazoek hurrengo egunean. 14. orrian irakur
dezakezue oso-osorik. Datorren urtean itzuliko direla agindu
dute, "mundua konpontzeko ahalegin berri batekin; sentitu,
pentsatu eta ekin, beti elkarrekin!".

LARUNBATA 10 ERRUGBIA
NAZIONAL LIGA, OHOREZKO J. LARUNBATA 10
¢ Gamino Cienta- Eguzki CORPAChef OHOREZKO B MAILA
17.00. Arnedo, Errioxan. ¢ Pasek Belenos - Donostia Rughy
Balezaleak

OSTIRALA 9

17.00. Aviles, Asturiasen.

ESKUZ, BINAKA, J. 2. MAILA LARUNBATA 10
e Eibar 1 - Intza KE BERTXIN EXTREM
19.00. 1. partida. Eibarren. e Herriko kirolariek ll. Berixin Extrem
ESKUZ, BINAKA, K. 1. MAILA proban parte hartuko dute.
* Intza KE - Hernani 2 10.00. Andoainen.
IGANDEA 11

18.45. 1. partida. Loidibarren pil.
LARUNBATA 10

ESKUZ, BINAKA, N. 2. MAILA
e Intza KE - EPLE
12.00. 1. partida. Michelin pil.

HIRU HONDARTZETAKO KROSA

¢ Herriko korrikalariak Hiru
Hondartzetako krosean izango
dira lehian.

10.00. Donostian.

STURGINTZA ETA iGELTSERITZA WARK piztu!

sugarra gu gara

@ BuLEGOA s Q@ TAILERRA
&4 info@illarreta.com
Geltoki kalea 14 - Lasarte-Oria Oialume Bidea, 24 - Astigarraga
Tel. 943-36 17 52 eta 606 38 66 15 - Tel. 943-33 17 54

Instalazioak:
garbitzeko ura, berogailua,
gasa, zoru bero-emailea

eta aire girotua | ﬁ- . S
ol Gremioen koordinazioa
Erakusketa eta salmenta:

aparatu sanitarioak, kanilak,

komuneko altzariak, I : 8 Arreta pertsonalizaiua
manparak eta osagarriak B

Etxebizitzen eta lokalen
berrikuntza osoa

